Районна Администрациялизиб 
                       «Зелёнкаби» - лебтасалра 
Районна Администрациялизиб яргаличилси заседание бетерхур ва иличир ишди гlергъити суалти хlердариб: 
1. ДР-ла Бекlла ДР-ла Халкьла Собраниеличи Дугьабизла хьулчилидиубти шалуби детурхахънила шайчирти планнати далдуцуни гlямрулизир дурадуркlнила хlекьлизиб. 
2. Дагъистан Республикала «Человеческий капитал» бикlуси приоритетный проект гlямрулизиб бетурхахънила хlекьлизиб. 

Цаибил суалла черкад информацияличил гъайрухъун Администрацияла экономикала отделла начальник У. М. Гlусманова. Илини аргъахъиб социальный баркьудила ва экономикалашал район гьалабяхl башахънила шайчиб бируси хlянчиличила. Илини сунела гъайлизиб буриб шими къулайси агиличи диркахънила, тlабигlятла газличил гlердурцнила, гьундури къулайдирнила, социальный баркьудила-культурала объектуни ремонтдирнила агиличила. Буриб, бузерила сагати мерани акlахъес багьандан сагати инвестиционный площадкаби алкlахъниличила, налогуни дурчнила хьулчи дебабикlахъниличила. Районнизиб дурабуркlуси цахlнабси хlянчилис Дагъистан Республикала руководстволи ахъси кьимат кабатур, илхlелира 2013 ибил дусла бузерила итогуни хlясибли дубуртас гьаларти районтазиб цаибил мер бедили. Цаибил суалла чевкад гъайухъунси районна Администрацияла бекlла заместитель М. Гlяб. Мяхlяммадовли имцlали пикри бяхlчиаиб шимала администрациябала бургани адамти хlербирути юртани ва ванзала участокуни хlисаблизи кадурхахънила – «Зелёнкаби» кайснила шайчиб нукьсанси хlянчи бирули биъниличи. Дагъиста Бекlла хъарбаркь хlясибли, ил хlянчи арагlебли Дагъистан Республикализиб тlинтlли бетурхули саби. Имцlатигъунти показательти хlясибли нушала район гьаларти къяяназиб башули биалра, гьанбушибси хlянчи дурабуркlнила шайчир нуша гlелакадухъунти районтала къяяназир сарра. Районна Бекlли нуша лебталалра гьала мурад тlашбатурли сай ишдусла декабрьла 15 личи бикайчи вегlдешла юртанас ва ванзала участокунас вегlдешла ихтияр кабилзахъути документуни далкьаахъурли хъараахъес ибси. Илдигъунти документуни агарти адамтани субсидияби дарес, нешдешла капитал касес, прописка барес хlебирар. Дирар цархlилти къияндешунира. Къантlси заманала бухlнаб ил хlянчи хъараахъес багьандан гlибкьли бузес хlядурли саби регистрационная ва кадастровая палатабала хlянчизартира. 
Кlиибил суалла чевкад информацияличил гъайухъун М. Гlял. Мяхlяммадов. Ил тlашизур районнизиб «Человеческий капитал» бикlуси приоритетный проект гlямрулизиб бетерхахъес багьандан багьудила, арадеш балтахънила ва культурала шайчиб сегъуна хlянчи дурабуркlулил белгибарниличи. 
Гьандушибти суалти пикридирули гъайбухъун Р. М. Гlяхlмадова – миграционная службала отделла руководитель, Гl. Гl. Расулов – Хl. Тlалхlятла уличилси колхоз-СПК-ла председатель. Гъайухъунси районна бекl Гlямаров Мяхlяммад Амировичли буриб адамти хlербирути юртани, ванзала участокуни вегlдешла арилизи ляркьяхънила шайчир дузути лерилра службабала ва жавабкардеш дихути руководительтала бузерила мягlничебдеш халаси биъниличила. Илкьяйдали районна бекlли буриб ил Республикала Бекlла бархьаначилси ва гъай агарли бетерхахъес гlягlниси хъарбаркь биъниличила. Ил багьандан бюджетла учреждениебала лебилра руководительтани вегlдешла ихтияр лебнила документуни бегl гьалар чуни далкьаахъес, гlур чула учреждениебазиб бузути хlянчизартази далкьаахъес чараагарли хlяжатбиркур. Гьандушибти документуни лебтасалра хlяжатти диънила шайчибси иргъахънила хlянчи халкь-ургаб тlинтlли дураберкlес хlяжатбиркур. Имцlати авара дахъхlедаахъес багьандан бегl гьалабси яргализир юртанала бегlтани «зелёнкаби» касес хlяжатбиркур. Ил хlянчи гlелайзи архlебухили хъараахъес хlяжатти замунти кадизахъурти сари. Ил бузерила шайчибси кьимат руководительтас хlянчи хъараахъес кабизахъурси замана шалгlеббухъи гlергъи кабалтуси саби. 
                                                                                      Нушала корр 


                               Конституцияла Бархlила хlурматлис 
Дагъистан Республикала Конституцияла Бархlила байрамличи районна центрлизиб гьаланачибал хlядурдеш бариб, байрахъуни кахъиб, умудеш бариб. 

Июльла 25 личиб районна Администрацияла заседаниебала заллизиб Конституцияла Бархlилис багъишлабарибси шадлихъла собрание бетаур. Илав гъайухъунси районна Администрацияла бекlла заместитель Мяхlяммадов Мяхlяммад Гlябдуллаевичли шадлихъла собраниеличи цахlнабикибти ва районна лебилра халкь, районна бекl М. А. Гlямаровла ва сунела шайзибад байрамличил мубаракбариб, илдас гlяхlси арадеш, район багьанданси бузерилизир гlяхlти чедибдешуни ва гьариллис талихl биубли дигни багьахъур. 

Шадлихъла бутlакьянчибас районна культурал-бамсри ихънила Центрлизиб байрамласи концерт чебаахъиб. Гlяхlти далуйти делчlун Хадижат Гlямаровани, Хlузаймат Ибрагьимовани, Мяхlяммад Лукьмановли, Рукьият Халимбековани, Муслимат Ханакаевани, Гьидаят Мяхlяммадовани ва цархlилтани. 
                                                                                             Нушала корр 
                        Суратуназиб: байрамличиб

 Астма с преобладанием аллергического компонента

Развитие этого заболевания связано с такими факторами риска, как наследственность, частое нахождение в пыльных и задымленных помещениях, склонность к возникновению аллергии, курение во время и после беременности.
Астме более подвержены люди, чья профессия связана со строительством, лакокрасочными материалами, хлебопекарной промышленностью. Самой частой причиной аллергической бронхиальной астмы у взрослых является домашнаяя пыль. Астму могут вызвать и пыльца растений, пищевые продукты и лекарственные средства, домашние животные и т.д. Спровоцировать приступ могут резкие запахи, курение, загрязнение окружающей среды.
Хроническое воспаление, которое наблюдается у больных с бронхиальной астмой, делает дыхательные пути чувствительными к аллергенам, химическим раздражителям, табачному дыму и т.д. при их воздействии возникает отек и спазм дыхательных путей, в них вырабатывается слизь в большом количестве. Приступы удушья чаще возникают ночью или в предутреннее время.
Характерные симптомы: приступы удушья с чувством острой «нехватки воздуха», свистящее дыхание, сухой кашель в момент приступа, одышка различной интенсивности с затруднением выдоха. Для установления диагноза нужно полностью обследоваться у аллерголога.
Бронхиальная астма – это хроническое заболевание, требующее ежедневного лечения. Полностью излечить болезнь пока нельзя. Однако можно проводить лечение, которое предупредит возникновение симптомов и приступов. При своевременном правильном лечении бронхиальной астмы воспаление может уменьшиться на длительное время, а частота возникновения симптомов болезни стать минимальной.
Профилактика: чаще бывать на свежем воздухе, пуховые подушки и одеяла заменить, менять и кипятить постельное белье еженедельно, исключить продукты с высоким аллергенными свойствами (цитрусовые, клубника, орехи, перец, соленые блюда), пить щелочные натриевые минеральные воды (боржоми), принимать лекарственные препараты по рекомендации врача.

К. Исрапова, 
заслуженный врач РД, 
терапевт  
Нушала асилти хьунул адамти
[bookmark: _GoBack]                                Ханум-абала даршал ганз
Мургукла шилизир хlеррируси Гlябдуллаева  Ханум ишдуслизир даршал дус рируси сари. Сари Ханум-аба 104 дус риублира рикlар. Сунела акlнила дусми далкlли делкlунти сари или буриб илини. Даршал дусла юбилей Ханум - абани сунела рурсила уршби-рурсбала халаси авидлизиб  дурабуркlес пикрибарили сари.

 Ханум-аба риштlали лерай цlуръли халараибси сари, 11 дус риубхlели неш ребкlили, бегlла халаси сарира, 4 гьатlи сунечиб биштlати узи-рузира калунти саби. 
«Хъаллавирули, декlариркули, сунела 5 цlуръа абикьеси гlяхlси хьунул адамлигlив умцlули, дила дудеш 8-на хъаллавиуб. Бегlла виштlаси узи 2 базцун сайри виубси нушала неш рубкlухlели. Ил урши айкьахъес багьандан дила  дудешли урхlла хьунуйс гьачам кьял бедиб, гьачам унц бедиб, лебилра хъулибси мас бедиб. Халаваахъиб ил дудешли  дахъал къияндешуназив. Бара жагьвиубли, жагавиубси замана халасигъуна  узи  Гlябдуллала Мяхlяммад хапли вебкlиб.  Жагьси рузи ребкlиб, виштlаси урши гlелав кали», - рисирииб Ханум-аба, сунела узби-рузби гьанбикили. 
    Сарира хъаллариуб Бяхlямадгlялила Рабазайс. Акlуб уршира рурсира. 1941 ибил дуслизив дургъби дехlдихьибхlели, сай гlяхlъулали дергълизи арукьес хlядурвиуб. Аркьули, къапула гьала каибхlели, гlелавяхl чарвяхъили сунела хьунуйзи или саби: «Ну чархlелхъас дургъбазивад, хlу шери аркьяд. Хlед хlейгули хьалли шери рукьес, хlела дудешли хlералтари хlу гьачам гьатlи хъаллахlериахъубли. Нушала иш урши убкlар. Хlура Пахайрацун кавлада. Пахайра хъалларирид, хъали бицlили дурхlни бирар, хlура бегlла гlергъи Пахайла унзала гьала ляркьяд, иличи хъарриркуд».  
- Дила челябкьлара бурили набзи, сайра арякьун дургъбази дила  Рабазан, гlур чархlевхъун. Хlябилра дархьдизур итини дурибти гъай. Уршира вебкlиб дила…  Лебилра дургъбази архlебукили калунти муйлира, хьунрира колхозла хlянчурбачиб бархlи ахъайчи бузули бирутири. Нура, батурли хъулиб  2 биштlати, гьарил бархlи хlянчилар рирусири. Пахай  5 дус риублири, урши 3 дусцун сайри виубси. Ца бархlи илди кlелра арбякьи саби шурмачи. Ца халаси шури бири, илала мякьла дири лебилра  хъяшнани  хlязани думжахъути. Буцlарси дуцlрумла ца бархlи илав,  шурла чедив урши ускаи сай. Пахай биалли, Хъарша аррякьи сари цархlилти рурсбачил. Камси замана  арбякьунхlели чарриубли сари, илав узи усули. Ускаунлихlив  берхlила буцlардешла цlакьдешлиув таманкайубли  варгиб ил, - гlур сунела буруси даимбарес хlериуб Ханум-абани, бисали тlама чекабуциб. 
Илала муруй дурибти лерилра дархьдизурти сари: я сай дургъбазивад чархlевхъун, уршира вебкlиб, Ханум - абала дудешлис  рурси шери редес дигули вализур, амма хlярякьун гlур ил шери. Рурси Пахай хъалларарили, илала 10 урши-рурси леб, илдала 30 дурхlя леб, илдалара 24 акlубти леб. Лебилра урши-рурсби хъаллабарили мерлабарес Пахайс кумекра бариб Ханум-абани. Гьанна илала дурхlначи ва дурхlнала дурхlначи хlилнариркьули сари. Гьар бархlи чула Ханум-абаба чераэс рурсбала рурсби башар иличи. Пахайла 2 рурси ахlенти, гlелабти дурхlни дураб хlербирули саби.  Ца рурси шилизир ФАП – лизир акушеркали 36 дус рузули сари. Илала риштlасигъуна рузи Разият Сергокъалала ДЮШОР – ла някъ кайънила шайчирси тренер сари, ил журала  спортла мастер сари. Сергокъалала районнизирад вакил сарлин, Разият Мяхlячкъалализи  рархьибсири Сочилизибси олимпиадала цlала эстафеталичи. 
Ханум-абачибад акlубтала шуэсил наслули гlямру дехlкадихьили сари. Хlера илдигъунти сари Ханум-абала гlямрула даршал ганз.

                                                                                  З. Мяхlяммадова
                                                                                  Суратлизиб: Ханум-аба сунела                          
                                                                                  рурсила рурсбачил.

                                       2014 – Россияла культурала Дус 
                              Гlядатунала культурала Центр абхьиб    
Россияла халкьанала гlядатунала культурала Центрти Дагъистайзир абхьахъес сиптакарсили ветаур Дагъистан Республикала бекl Р. Хl. Гlябдулатlипов. Илди Центрти абхьни биалли Дагъистан Республика гьалабяхl башахънила приоритетный проектуназибад ца – «Человеческий капитал» бетурхахънилизи кабурхуси саби. 

Гьанбушибси проект гlямрулизиб бетурхахъули, гьалабван Сергокъалала шилизиб, культурала-бамсри ихънила Центр мерлабиубси юртлизиб районна халкьла гlядатунала культурала Центр шадлихъла аги-хlяйзиб абхьиб. 
Центр ибхьнилизир бутlакьяндеш дариб Республикала халкьла творчествола Юртла вакилти искусствоведениела шайчирси гlилмуртала кандидат, Россияла художникунала Союзла член Мариян Мяхlяммадова-Чалабановани, гlядатунала культурала ва фольклёрла отделла начальник Гульнара Муршиевани, районна Администрацияла бекlла заместитель Мяхlяммадов Мяхlяммад Гlялибековичли, районна Администрацияла вакилтани, районна шимала культурала Юртанала хlянчизартани. 
Центр ибхьнила шадлихъличив шадлихъла бутlакьянчиби мубаракбирули гъайухъунси районна Администрацияла бекlла заместитель М. Гlял. Мяхlяммадовли, цабутlаван, буриб: 
- Халкьла гlядатунала культурала Центрла бекlлидиубти мурадуни сари Дагъиста, районна халкьла гlяхlти гlядатуни сагадарни, илди детхlехъахъни ва чеабиуси наслулизи гlерасахъни, миллатласи культураличи жагьилтазир диги адикьни, миллатлати палтарличила, музыкала гlягlниахълумачила хъумхlертахъни. 

Центр абхьниличил шадлихъличи цахlнабикибти ва районна лебилра халкь мубаракбирули гъайбухъун балбуцличи бакlибти гlяхlлира. 
Шадлихъличи бакlибти ил Центрлизи абацlиб, ишар лерти гьаларла бекlахъудила, яшавла баркьудлумазир пайдаладирути гlягlниахълумачил, миллатла палтуртачил, музыкала инструментуначил, Сергокъалала С. Гlябдуллаевла уличилси лицейла бузерила дурсрала учитель Муртуз Пахрудиновли дарибти урца гьаларла ваяхlличил тянишбиуб. 

Центрла дазурбазиб «Далайбикlули саби ахlерси ши» бикlуси гlядатунала культурала фестиваль бетерхур. Илизир жигарла бутlакьяндеш дариб «Махlарги» бикlуси фольклорла машгьурбиубси коллективли, къумузуни дирхъутала ансамбльли, жагати далуйти делчlун Хl. Ибрагьимоани, Гь. Мяхlяммадовани, А. Идрисовани, О. Гlямаровани, М. Лукьмановли, М. Ханакаевани, Хl. Халимбековани, Р. Халимбековани ва цархlилтани. 
Культурала-бамсри ихънила районна Центрла директор Зайнаб Магьдиевани ва илини гьуни чебиахъуси коллективли халкьла гlядатунала культурала Центр балкьарахънила ва саби бузуси юрт, чула лертигъунти имкантира пайдаладарили, ремонбарнила шайчиб белгиси хlянчи барилри. 
                                                                                                Нушала корр 
                                                       Суратуназиб: халкьла гlядатунала культурала 
                                                                    Центр ибхьнила шадлихъличиб     

                               Хlяжиев Гlиса Хlямидович 
Гlяймаумахьила шилизивад дуравхъунси, районнизив жавабла къуллукъуначив гlяхlцад дусмазив узули калунси Хlяжиев Гlиса Хlямидович 67 дусла гlямруличив ахиратлизи арякьун. 

Хlурхъила урга даражала школа таманбарили гlергъи, илини Дагъиста шила хозяйствола институтла экономический факультет белчlун, заочно учlули, 1985 ибил дуслизиб ВПШ хъараахъур. Сунела бузерила гьуни райсельхозтехникализив экономистли узули бехlбихьиб. Гlиса Хlямидович ВЛКСМ-ла райкомла кlиибил, гlур цаибил секретарьли узули калун. КПСС-ла райкомла орготделла заведующийли узиб. Илкьяйдали ил узи Хlурхъила Хl. Тlалхlятла уличилси совхозла директорли, шуибил МПМК-ла начальникли, районна Администрацияла бекlла заместительли ва Администрацияла бекlли. Ил районна депутатунала Собраниела председательлира узули калунсири. 
Пенсияличи арукьес гьалабси манзиллизив ил Х. Мяхlяммадовала уличилси ГУП-ла директорли узусири. Ил чинав узалра бузериличи жавабкардешличил ва тlалабкардешличил гъамирусири. Ил, гlяхlси хlянчизарцунра ахlи, гlяхlси адамра, хъалибаргла духуси бекlра, гьалмагъунала ургав валкайкибси гьалмагъра сайри. 
Гl. Хl. Хlяжиев гlямрулизивад шалгlевухъниличил бархбасахъи, нушани илала хъалибарглизи, узи-уршилизи ва гъамтази халаси пашмандеш ва мурхьси децl далахъулра. 
Гlиса Хlямидович Хlяжиевла шаласи сипат нушала уркlбазиб даимлис кавлан. 
                                  Районна депутатунала Собрание
                                         Районна Администрация 
 

                                                   Объявления
В связи с ремонтными работами в с.Сергокала, в течении недели с 4 по 9 августа 2014 года будет производиться отключение электроэнергии на 2-3 часа ежедневно. 

Ишдусла июльла 24 личиб Гlяймаумахьила шила администрацияла мер-мусаличиб адам кавшнила анцlбукь биуб. Иличила дархьли баянти дурибси адамлис районна полицияла отдели шабагъатлис 50 азир къуруш кадизахъурли сари. Бурибсила у дигlяндешлизиб калахъес хъялаисули саби.
Уважаемые жители Сергокалинского района! 
Уведомляем Вас о необходимости соблюдения земельного законодательства и регистрации жилых домов и земельных участков на территории района. 
Руководствуясь ст.54 Земельного кодекса РФ, ст.284-287 Гражданского кодекса РФ, правовыми актами РД и решениями МР «Сергокалинский район» просьба в кратчайший срок провести работы по государственной регистрации права в территориальном отделе Росреестра по Сергокалинскому району (получить «зелёнки»). 
По всем вопросам просим обращаться в администрации сельских поселений по месту жительства. 
                                                  Администрация Мр «Сергокалинский район»

